
GOUVÈNÈ HOCHUL SELEBRE ACHÈVMAN 188 INITE DEVLOPMAN LOJMAN 
ABÒDAB EPI KI BAY SIPÒ POU GRANMOUN AJE NAN BRONX  

     
2850 Webster Avenue pote kay abòdab ak magazen ki mezire 12,000 pye kare nan 

Bedford Park toupre Jaden Botanik New York la  
  

Li baze sou angajman Gouvènè a pou ogmante apwovizyònman lojman  
  
  
Gouvènè Kathy Hochul te anonse jodi a finisman 2850 Webster Avenue nan seksyon 
Bedford Park la nan Bronx, ki ofri 188 apatman pou Nouyòkè ki gen 62 ane oswa plis. 
Devlopman ki efikas an enèji ak pou itilizasyon miks lan gen ladann yon makèt 12,000 
pye kare ki opere pa Cherry Valley Marketplace ak sèvis sosyal sou plas ke Fordham 
Bedford Community Services (Sèvis Kominotè Fordham Bedford) ofri. Devlopman an te 
konstwi sou pwopriyete ki posede pa Jaden Botanik New York (New York Botanical 
Garden, NYBG) ki adjasan an, epi rezidan yo pral jwi yon adezyon gratis nan jaden an.  
  
"Pandan n ap travay pou ogmante rezèv lojman New York la, li enpòtan pou nou envesti 
nan lojman ki pèmèt granmoun aje yo viv poukont yo ak aksè ak resous ak ekipman ki 
ka amelyore lavi yo epi ke bezwen pou yo pwospere", Gouvènè Hochul te deklare. 
"Sèvis sipò, karakteristik dirab, ak aksè ak espas vèt amelyore rezilta yo epi ede moun 
fleri. 2850 Webster Avenue se rezilta patnè piblik ak prive ki angaje nan kreye lojman ki 
gen avantaj alontèm – non sèlman pou rezidan yo, men pou fanmi yo, kominote yo, ak 
tout Eta nou an."  
       
Achèman ki fèk fèt nan 2850 Webster Avenue an konplete Plan Lojman konplè ki koute 
25 milya dola Gouvènè Hochul la k ap kreye oswa prezève 100,000 kay nan pri abòdab 
atravè Eta New York, ki enkli 10,000 kay ki gen sèvis sipò pou popilasyon vilnerab yo, 
plis elektrifikasyon yon lòt 50,000 kay.  
  
Devlopman 12 etaj la gen ladan 151 apatman estidyo ak 36 inite ki gen yon chanm 
abòdab pou fwaye k ap touche jiska 60 pousan Revni Mwayen Zòn (Area Median 
Income, AMI) lan. Yo rezève senkant-sèt inite pou moun ki te deja fè eksperyans 
sanzabri. Fordham Bedford Community Services ofri sèvis sosyal sou plas pou rezidan 
yo ki gen ladan depistaj avantaj, defans, ak aktivite gwoup.  
  



Anplis de sa, bilding nan fèt ak karakteristik ki ankouraje moun vyeyi an plas, tankou 
ranp nan twalèt yo, douch ki aksesib pou chèz woulant, ak wotè kontwa ki pi ba. Lòt 
ekipman yo enkli yon sal lesiv sou plas, yon sal kondisyòman fizik, depo bisiklèt, ak 
espas deyò nan alafwa dezyèm etaj la ak sou twati bilding lan.  
  
Bilding lan fèt tou pou satisfè kritè sètifikasyon Enterprise Green Communities ak 
pwogram Energy Star yo. Karakteristik efikasite enèji yo enkli enstalasyon plonbri a fèb 
debi, enstalasyon plonbri sans dlo, ak aparèy ak ekleraj Energy tar. Bilding lan gen 
ladan tou yon twati vèt ak jadinye iben sou teras la.  
  
Inite 2850 Webster Avenue yo te konstwi pa Douglaston Development LLC epi yo se 
premye nan yon devlopman ki gen de faz ke yo te konstwi sou teren ke Jadan Botanik 
New York la posede. Dezyèm faz la pral gen ladan 258 inite pou kay ki gen revni fèb ak 
yon lòt 8,000 pye kare espas makèt nan premye etaj la.  
  
Finansman Eta a pou devlopman 91 milyon dola gen ladan 32.1 milyon dola nan 
finansman egzonerasyon pèmanan taks, 33.6 milyon dola nan Kredi Enpo sou Lojman 
pou Moun ki gen Revni Ba yo, ak 6.6 milyon dola nan sibvansyon. Depatman 
Prezèvasyon ak Devlopman Lojman (Department of Housing Preservation and 
Development) Vil New York te bay 14 milyon dola atravè pwogram Apatman nan Pri 
Abòdab pou Lwe pou Granmoun (Senior Affordable Rental Apartments).   
  

RuthAnne Visnauskas, ki se Komisè Renouvèlman Kay ak Kominote (Homes and 
Community Renewal, HCR) nan Eta New York, te deklare, "Envestisman eta a nan 
bilding tankou 2850 Webster Avenue ap ede fè Bronx vin yon kote pou w viv pi 
abòdab epi pote sèvis sipò ki nesesè anpil ak opsyon manje an 
sante nan plis katye. Nou rekonesan anvè Depatman Konsèvasyon ak Devlopman 
Lojman Vil New York, Jaden Botanik New York la, Douglaston Development ak 
Fordham-Bedford Community Services pou patenarya yo nan devlopman remakab sa 
a epi ki ede bay prèske 200 granmoun aje yon kote ki an sekirite pou yo rele lakay yo 
ak aksè pratik ak transpò piblik."  
  
Reprezantan Ritchie Torres, te deklare, "Antanke yon moun ki te grandi nan lojman 
piblik, pa gen pi gwo priyorite pou mwen pase asire ke moun nan kominote nou an – 
sitou granmoun aje nou yo – gen aksè ak bon jan kalite lojman ki an sekirite. 
Devlopman sa a non sèlman adrese gwo bezwen pou plis estòk lojman nan vil nou an, 
men li pral amelyore lavi granmoun aje nou yo nan antoure yo ak aksè ak sous manje ki 
fyab, ak lanati ak aktivite deyò, ak sèvis sosyal. Ansanm, antite vil ak eta, enstitisyon 
kiltirèl nou renmen anpil yo, ak kominote byen imobilye a ap demontre puisans sa ke 
nou tout ka akonpli gras ak kolaborasyon enpòtan, rezolisyon pwoblèm, ak travay ann 
ekip."  
  
Senatè Eta a, Gustavo Rivera te deklare, "Bilding ki fèk fini nan 2850 Webster Avenue 
nan Bedford reprezante yon adisyon ki nesesè anpil nan estòk lojman abòdab nan 
Bronx lan. Granmoun aje yo ak moun ki te ansyen sanzabri yo pral gen aksè ak yon 
kote pou yo viv ki abòdab, sèvis sipò ak sante enpòtan, aelanje. k yon varyete espas 



ekipman nan devlopman ki gen 188 inite vèt pou itilizasyon miks lan. Mwen felisite 
Gouvènè Hochul ak administrasyon li an paske yo travay ak patnè san bi likratif yo pou 
fè envestisman enpòtan nan bon jan kalite lojman pou moun ki plis bezwen li, tankou 
pwojè sa a pou Bronx la."  
  
Manm Asanble George Alvarez, te deklare, "Lojman se yon dwa moun epi konsa, pi 
gwo priyorite lejislatif mwen an se travay san pran souf pou jenere ak envesti nan 
lojman ki pi abòdab nan bèl 78èm Distri Asanble a ak Bronx. Jodi a, ak fyète mwen 
rejwenn Gouvènè Hochul, patnè nou yo nan gouvènman an, Biwo Renouvèlman Kay ak 
Kominote (Homes and Community Renewal, HCR), Eta New York, ak patnè kominotè 
yo tankou Jaden Botanik York New la pou selebre finisman yon lòt devlopman lojman 
abòdab pou granmoun aje ak sipò nan 78èm Distri Asanble a! Eksèlsyò—toujou pi 
wo—non sèlman li se deviz Eta nou an men se misyon kolektif nou an: Se 
responsabilite nou pou nou elaji opsyon lojman pou tout Nouyòkè yo epi travay san 
pran souf pou asire ke New York se pi gwo Eta nan Inyon an pou viv, travay, ak jwe. 
Finisman 2850 Webster Avenue nan seksyon Bedford Park la nan Bronx se yon egzanp 
solid pouvwa patenarya Eta, lokal ak kominote a pou amelyore kominote nou an."  
  
Prezidan Minisipalite Bronx, Vanessa L. Gibson te deklare, "Pandan kou lavi a ap 
ogmante nan vil nou an, se konsa tou gen bezwen pou nou gen lojman abòdab ak sipò 
nan minisipalite nou an. Pwojè 2850 Webster Avenue la pral asire rezidan Bronxi yo 
gen yon bon jan kalite lojman abòdab, epi ki an sekirite ki nesesè pou vyeyi an plas ak 
diyite nan kominote nou yo ak yon salon lesiv, espas kondisyònman fizik, ak lòt 
ekipman pou lokatè yo pa oblije kite katye yo. Mwen vle remèsye Gouvènè Kathy 
Hochul ak ekip li a pou travay yo fè sou devlopman lojman sa a ak pou angajman 
kontinyèl li pou ogmante estòk lojman nou an pou rezidan ki pi vilnerab nou yo."  
  
Manm Konsèy Vil New York la, Oswald Feliz, te deklare, "Mwen fyè pou m akeyi 
prèske 200 granmoun aje nan nouvo kay pa yo nan 15èm Distri Konsèy la. Granmoun 
aje nou yo kanpe devan kriz lojman abòdab Vil New York la malgre yo te dedye anpil 
ane nan sèvis nan kominote pa yo ak fanmi yo. Mwen ta renmen remèsye Jaden 
Botanik New York la ak patnè nou yo nan Gouvènman an paske yo fè devlopman 
lojman pou granmoun aje sa a posib epi asire ke granmoun aje nou yo ka viv nan diyite. 
Mwen pa ka tann pou m reprezante nouvo rezidan granmoun aje nou yo."  
  
Fondatè ak Prezidan Douglaston Development lan, Jeffrey E. Levine, te 
deklare, "Nou fyè dèske nou selebre finisman premye faz yon pwojè egzanplè ki bay 
kominote Bronx lan lojman abòdab ki nesesè anpil an patenarya ak antite vil ak eta ak 
Jaden Botanik New York la.Nou pa ka tann pou nou pwolonje travay nou an ansanm ak 
tout patnè ki enplike yo pandan nou kontinye avanse epi pandan n ap pèmèt dezyèm 
faz pwojè a pote fwi."  
  
PDG Jaden Botanik New York la ak Prezidant Prensipal William C. Steere, 
Jennifer Bernstein, te deklare, "Apre yon deseni kolaborasyon ak moun ki gen enterè 
nan kominote a, ofisyèl eli yo, ak Douglaston Development, nou kontan akeyi nouvo 
vwazen nou yo nan Jaden Botanik New York la. Avèk plis pase 40 pousan granmoun 



aje nan Bronx k ap pote fado lwaye, enpòtans lojman abòdab pou granmoun aje tankou 
2856 Webster Avenue pa ka souzestime, epi NYBG fyè pou l ede adrese bezwen sa a 
nan tout vil la. Aksè ak espas vèt ak tan nan lanati pwouve yo gen avantaj sante pozitif 
pou moun ki gen tout laj; nou espere rezidan yo pral pwofite anpil avantaj de adezyon 
gratis yo nan Jaden Botanik lan."  

  
###    

